
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас олöмö пöртöм вылö мераяс йылысь" Коми Республикаса Правительстволöн 2007 во август 1 лунся 177 №-а шуöмö вежсьöмъяс пыртöм йылысь
Коми Республикаса Правительство шуис:

Пыртны "Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас олöмö пöртöм вылö мераяс йылысь" Коми Республикаса Правительстволöн 2007 во август 1 лунся 177 №-а шуöмö татшöм вежсьöмъяс:

1) шуöмлöн нимас "олöмö пöртöм вылö мераяс" кывъяс вежны "олöмö пöртöм кузя мераяс" кывъясöн;
2) 1 пунктö содтыны татшöм 4 да 5 подпунктъяс:

"4) Удж вылысь мездöм уджалысьяслы (налöн семьяö пырысьяслы) мöд местаö выль оланінö овмöдчöм кузя збыль сьöм рöскодсö мынтöмöн, а сідзжö кöлуй нуöм-вайöм мынтöмöн (семья вылö 5 тоннаысь оз унджык) социальнöй отсöг сетан пöрадок – 4 №-а содтöд серти;
5) "Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас олöмö пöртöм вылö Коми Республикаса республиканскöй бюджетысь рöскод финансируйтан правилöяс – 5 №-а содтöдын индöм серти.";
3) шуöмö содтыны 4 №-а содтöд 1 №-а содтöдын индöм серти;

4) шуöмö содтыны 5 №-а содтöд 2 №-а содтöдын индöм серти.

Коми Республикаса Юралысь                                                   В.Торлопов

Сыктывкар

2007 вося сентябр 21 лун

217 №

Коми Республикаса Правительстволöн

2007 во сентябр 21 лунся 217 №-а шуöм дорö
1 №-а СОДТÖД

"ВЫНСЬÖДÖМА

Коми Республикаса Правительстволöн

2007 во август 1 лунся 177 №-а шуöмöн

(4 №-а содтöд)

Удж вылысь мездан уджалысьяслы (налöн семьяö пырысьяслы) мöд местаö выль оланінö овмöдчöм кузя збыль сьöм рöскодсö мынтöмöн, а сідзжö кöлуй нуöм-вайöм мынтöмöн (семья вылö 5 тоннаысь оз унджык) социальнöй отсöг сетан 

ПÖРАДОК

1. Тайö Пöрадоксö лöсьöдöма "Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас олöмö пöртöм могысь да сійö регулируйтö уволитан уджалысьяслы (налöн семьяö пырысьяслы) мöд местаö выль оланінö овмöдчöм кузя збыль сьöм рöскодсö мынтöмöн, а сідзжö кöлуй нуöм-вайöм мынтöмöн (семья вылö 5 тоннаысь оз унджык) (водзö – транспорт рöскод компенсируйтöм) социальнöй отсöг сетöм кузя юалöмъяс.

2. Транспорт рöскод компенсируйтöм вылö правоыс эм Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн мездöм уджалысьяслöн (водзö – гражданалöн), кодъясöс киритісны регистрируйтан учётысь, став сикас социальнöй учётысь да могмöдöмысь.
3. Коми Республика мутасса Ылі Войвыв районъясысь гражданаöн мöдлаö овмöдчöм бöрын транспорт рöскод компенсациясö индö да сетö оланін ньöбöм вылö субсидия босьтан места серти Коми Республикаса йöзлы отсöг сетан агентстволöн олысьяслы социальнöй отсöг сетысь мутас орган (водзö – олысьяслы социальнöй отсöг сетысь мутас орган).
4. Транспорт рöскод компенсация индыссьö да мынтыссьö тайö Пöрадокса 2 пунктын индöм категория лыдысь гражданалы, кодъяс индöм ногöн босьтісны "Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас серти оланін ньöбöм вылö субсидияяс.

5. Транспорт рöскод компенсируйтöмö пырö татшöм рöскод (Россия Федерация мутасын):   

1) гражданалы, сы лыдын сылöн семьяö пырысьяслы, быд сикас транспортöн (такси кындзи) туйысь дон вештöм – збыль рöскод серти;

2) универсальнöй контейнеръясын семья вылö 5 тоннаысь оз унджык кöлуй нуöм-вайöмысь донсö мынтöм либö торъя вагонын, багажöн либö посни ыстанторъясöн семья вылö 5 тоннаысь оз унджык эмбур нуöм-вайöмысь донсö мынтöм – збыль рöскод серти, но оз унджык кöрт туй транспортöн новлöдлöм вылö индöм тарифъясысь;

3) воддза оланінсянь мöдöдан станцияöдз (пристаньöдз, портöдз) да урчитан станциясянь (пристаньсянь, портсянь) выль оланінöдз кöлуй нуöм-вайöм кузя транспорт рöскод донсö мынтöм – збыль рöскод серти, кор эмöсь эскöдана документъяс.
6. Оз мынтыссьы урчитан станцияын (пристаньын, портын) контейнер (багаж) видзöмкöд йитчöм рöскод.

7. Транспорт рöскод компенсируйтöмсö индöм да сетöм вылö граждана сетöны олысьяслы социальнöй отсöг сетысь мутас органö татшöм документъяс:

1) транспорт рöскод компенсируйтöм вылö гижöмöн шыöдчöм сетанногсö индöмöн тайö Пöрадок дорö содтöдын индöм форма серти (финансово-кредитнöй учреждениелöн тшöтъяс вылö, öтчыдысь сетöмöн (пошта переводöн);

2) индöм ногöн эскöдöм документ копияяс, мыйяс эскöдöны оланін ньöбöм вылö субсидия сетöмсö;

3) мунöмкöд да ас эмбур (кöлуй) нуöм-вайöмкöд йитчöм рöскод эскöдысь документъяс:
а) мунан туйсö да сылысь донсö эскöдысь проезднöй билетъяс;
б) универсальнöй контейнеръясын кöлуй нуöм-вайöм вылö транспортнöй накладнöйяс либö торъя вагонын, багажöн либö посни ыстанторъясöн кöлуй нуöм-вайöм вылö транспортнöй накладнöйяс, кöні пасйöма багажлысь сьöктасö да сійöс нуöмлысь донсö; 
в) кöрт туй транспорт услугаясысь мынтысьöмсö эскöдысь документъяс, тайö Пöрадокса 6 пунктын индöм рöскод кындзи;
г) воддза оланінсянь мöдöдан станцияöдз (пристаньöдз, портöдз) кöлуй нуöм-вайöмысь мынтан донсö эскöдысь документъяс;
д) урчитан станциясянь (пристаньсянь, портсянь) выль оланінöдз кöлуй нуöм-вайöмысь мынтан донсö эскöдысь документъяс; 
4) гражданинлöн да сылöн семьяö пырысь став тыр арлыдаяслöн паспортъяс да сылöн семьяö пырысь став тыр арлыдтöмъяслöн чужöм йылысь эскöдан гижöдъяс, кодъяс вылö индыссьö транспорт рöскод компенсация;  
5) "Удж учитывайтöм да сыысь мынтысьöм кузя первичнöй учётнöй документациялысь унифицируйтöм формаяс вынсьöдöм йылысь" Россияса госкомстатлöн 2004 во январ 5 лунся 1 №-а шуöмöн вынсьöдöм Т-8 №-а унифицируйтöм форма серти уджалысьяслысь лыдсö либö штатсö чинтöм вöсна уджалан сёрнитчöм дугöдöм йылысь гражданинсянь приказ копия (Россия Федерацияса удж кодекслöн 81 статьяса 2 пункт), мый колö эскöдны организацияса юрнуöдысьлöн кырымпасöн да печатьöн; 
6) гражданинлöн да сылöн семьяö пырысьяслöн оланін места серти регистрационнöй учётысь киритöм йылысь справка; 
7) гражданинлöн да сылöн семьяö пырысьяслöн (тыр арлыдаяслöн), кодъяс вылö сетсьö оланін ньöбöм вылö субсидия, уджпас небöг копия;
8) организациясянь справка сы йылысь, мый шыöдчысьыс эз босьт транспорт рöскод компенсациясö, мый индöма Россия Федерацияса правовöй актъясöн из шом промышленносьт организацияясса уджалысьяслысь лыдсö либö штатсö чинтöм кузя удж вылысь мездöм вöсна, мый кырымалöма организацияса юрнуöдысьöн да юралысь бухгалтерöн (кырымпасъяс гöгöрвоöдöмöн) да эскöдсьö организацияса печатьöн. 
8. Кор тайö Пöрадоклöн 7 пунктса 3 подпунктын индöм документъясыс абуöсь, гражданалы транспорт рöскод компенсацияыс эскöдтöм рöскод статьяяс серти оз индыссьы. 
9. Олысьяслы социальнöй отсöг сетысь мутас орган лöсьöдö быд шыöдчысь вылö делö, кытчö пырöны транспорт рöскод компенсация индöм да мынтöм вылö колана документъяс.
Гражданинöн сетöм документ копияяссö вöчö олысьяслы социальнöй отсöг сетысь мутас орган.
10. Транспорт рöскод компенсация индöм да мынтöм йылысь (индöмын да мынтöмын öткажитöм йылысь) решениесö примитö олысьяслы социальнöй отсöг сетысь мутас орган 10 уджалан лун чöжöн гражданинöн тайö Пöрадокса 7 пунктын индöм документъяссö сетан лун заводитöмöн.
11. Сэк, кор олысьяслы социальнöй отсöг сетысь мутас орган примитö решение, медым не индыны да не мынтыны транспорт рöскод компенсациясö, то тайö решение йылысь примитысьыс гижöмöн юöртö гражданинлы öткажитан помкасö индöмöн. 

12. Транспорт рöскод компенсация сетöмкöд, сійöс нуöм-вайöмкöд, мöдöдöмкöд да банковскöй услугаясысь мынтысьöмкöд йитчöм рöскодыс финансируйтсьö лöсялана финансöвöй во вылö Коми Республикаса республиканскöй бюджет тшöт весьтö Коми Республикаса Правительствоöн индöм пöрадок серти. 

Удж вылысь мездöм уджалысьяслы (налöн семьяö пырысьяслы) мöд местаö выль оланінö овмöдчöм кузя збыль сьöм рöскодсö мынтöмöн, а сідзжö кöлуй нуöм-вайöмысь мынтöмöн (семья вылö 5 тоннаысь оз унджык) социальнöй отсöг сетан 

пöрадок дорö
 СОДТÖД

__________________________________________

(олысьяслы социальнöй отсöг сетысь мутас органö)

кодсянь____________________________________ 

                                  (гражданинлöн Н.В.О.)

___________________________________________ 

(оланін)

___________________________________________ 

                     (мортöс эскöдысь документ, 

                                  серия, номер, коді да кор сетöма)

ШЫÖДЧÖМ

"Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас серти кора сетны мöд местаö выль оланінö овмöдчöм кузя збыль сьöм рöскодсö мынтöмöн, а сідзжö кöлуй нуöм-вайöмысь мынтöмöн (семья вылö 5 тоннаысь оз унджык) социальнöй отсöг да мынтыны ______________________________________________ 

______________________________________________________________

 (финансово-кредитнöй учреждениеын тшöт вылö (индыны Россияса Сбербанкын филиаллысь реквизитъяс да тшöт) либö öтчыдысь сетан поручениеöн (пошта переводöн) (индыны индекс да олан инпас)

Сета татшöм документъяс:

1. 

2. 
да с.в.

200_вося ___________"____" лун                             ___________________ 

                                                                                          (кырымпас)  

______________________________________________________________

РАСПИСКА-УВЕДОМЛЕНИЕ

Шыöдчöмсö регистрируйтöма 200_ вося __________"___" лунö _____№
Копияяссö подлинник серти эскöдöма. Подлинникъяссö бöр сетöма шыöдчысьлы.

200_вося _____________"___" лун           Специалист________________"
_________________________________

Коми Республикаса Правительстволöн

2007 во сентябр 21 лунся 217 №-а шуöм дорö
2 №-а СОДТÖД

"ВЫНСЬÖДÖМА

Коми Республикаса Правительстволöн

2007 во август 1 лунся 177 №-а шуöмöн

(5 №-а содтöд)

"Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас олöмö пöртöм вылö Коми Республикаса республиканскöй бюджетысь рöскод финансируйтан 

ПРАВИЛÖЯС

1. Тайö Правилöяссö лöсьöдöма "Гражданалы, кодъясöс мездöма Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн социальнöй отсöг сетöм йылысь" Коми Республикаса Оланпас олöмö пöртöм могысь да найö индöны Коми Республикаса республиканскöй бюджетысь рöскод финансируйтан пöрадок, мый йитчöма Коми Республика мутасын оланін места серти индöм ногöн зарегистрируйтöм гражданалы, кодъясöс примитöма удж вылö 2007 вося январ 1 лунысь абу сёрджык да кодъясöс мездöма удж вылысь 2007 воын Коми Республикаын из шом промышленносьт организацияясысь, кутшöмъяс дорö 2007 воын заводитöма мынтысьны вермытöмлун (банкротство) йылысь делö, уджалысь лыдсö либö штатсö чинтігöн (водзö – граждана), социальнöй отсöг сетöмкöд:     

а) выходнöй пособие, шойччытöм отпускысь компенсация мынтöмöн (небюджетнöй фондъясö лöсялана сьöм вештöмъясöн), кыдзи индöма Россия Федерацияса законодательствоöн;

б) удж корсян кадколастö тöлысся шöр удждон мынтöмöн Россия Федерацияса законодательствоöн индöм мында да условиеяс вылын;
в) из шом перъян (переработайтан) организацияясын быд во уджалöмысь тöлысся шöр удждонлöн 15 прöчент мында öтчыдысь мынтан пособие уволитан уджалысьяслы, кодъяслöн уволитчан лун вылö татшöм организацияясын уджалан стажыс 5 воысь абу этшаджык да Россия Федерацияса законодательство серти эм пенсия вылö право;  
г) уволитан уджалысьясöс (налöн семьяö пырысьяслы) мöд местаö выль оланінö овмöдчöм кузя збыль рöскодсö мынтöм, а сідзжö кöлуй нуöм-вайöмсö (семья вылö 5 тоннаысь абу унджык) мынтöм;
д) уволитöм уджалысьясöс, кодъяслöн Россия Федерацияса законодательство серти эм право пенсия вылö да из шом перъян (переработайтан) организацияясын, военизируйтöм аварийно-спасательнöй юкöнъяслöн юкöдувъясын, шахта стрöитан организацияясын  уджалан стажыс 10 воысь абу этшаджык, содтöд пенсияöн (негосударственнöй пенсияöн) могмöдöм.
2. Тайö Правилöяслöн 1 пунктын индöм социальнöй отсöг сетан мераяс вылö Коми Республикаса республиканскöй бюджетын индöм сьöмсö финансируйтö Коми Республикаса сьöм овмöс министерство Коми Республикаса йöзлы отсöг сетан агентстволы  кварталъяс вылö юклöмöн, кыдзи индöма лöсялана финансöвöй во вылö Коми Республикаса республиканскöй бюджетлöн своднöй бюджетнöй росписьын бюджетнöй обязательствояслöн индöм лимитъяс мында.  
3. Тайö Правилöяслöн 1 пунктса "а", "б", "в" да "г" подпунктъясöн индöм социальнöй отсöг мераяс вылö сьöмсö вуджöдöм могысь Коми Республикаса йöзлы отсöг сетан агентстволöн мутас органъяс (водзö – мутас органъяс) сетöны Коми Республикаса йöзлы отсöг сетан агентствоö гражданалысь списокъяс, кодъяслы шуöма индыны да сетны социальнöй отсöг сійö документъяс петкöдлöмöн, кутшöмъяс эскöдöны мынтöм сьöм ыдждасö да сикассö, а сідзжö мынтысян документъяслысь копияяс да гражданалöн транспорт рöскод эскöдысь справкаяс.
Коми Республикаса йöзлы отсöг сетан агентство мутас органъясöн сетöм документъяс подув вылын юöртö мутас органъясö социальнöй отсöг мераяс сетöм вылö бюджетнöй обязательствояслысь лимитъяс пошта услугаяс да кредитнöй организацияяслысь услугаяс тöд вылö босьтöмöн Коми Республикаса сьöм овмöс министерствоöн Коми Республикаса йöзлы отсöг сетан агентстволы юöртöм бюджетнöй обязательствояслöн лимитъяс серти.
Мутас органъяс гражданалы сьöмсö вуджöдöны гражданалöн шыöдчöмын социальнöй отсöг сетанногсö тöд вылö босьтöмöн.       
4. Пенсионнöй взносöн социальнöй отсöг сетöм вылö сьöмсö, мый индöма тайö Правилöясöн 1 пунктса "д" подпунктын, Коми Республикаса йöзлы отсöг сетан агентство вуджöдö специализируйтöм организациялöн тшöт вылö, коді кырымалöм пенсионнöй сёрнитчöм серти содтöд могмöдö пенсияöн.  
5. Коми Республикаса республиканскöй бюджетысь босьтöм сьöмсö, мый сетöма гражданалы социальнöй отсöг сетöм вылö рöскод финансируйтöм вылö, колана мог вылö видзöм бöрся индöм ногöн видзöдöны Коми Республикаса йöзлы отсöг сетан агентство да Коми Республикалöн сьöм овмöс министерство. 
6. Социальнöй отсöг сетöм вылö рöскодсö финансируйтöм вылö Коми Республикаса республиканскöй бюджетысь сьöмыс лоö торъя могаöн да оз вермы видзсьыны мöдтор вылö.

Коми Республикаса республиканскöй бюджетысь колана могтöг видзöм сьöмсö босьтöны законодательствоöн индöм пöрадок серти Коми Республикаса республиканскöй бюджетысь сьöм босьтысьяслöн тшöтъяс вылысь Коми Республикаса республиканскöй бюджетö.". 

вудж. Исакова        13 287 пас
